
ABSTRAK 

Kajian ini bertujuan untuk mengenal pasti amalan pengurusan kerja dan kehidupan 

dalam kalangan komuniti copreneurship di Pulau Mabul, Sabah. Copreneurship 

merupakan perniagaan suami dan isteri yang berkongsi tanggungjawab, komitmen 

dan matlamat bersama-sama. Lazimnya, copreneurship bertujuan untuk mencari 

keseimbangan antara tanggungjawab kerjaya dan kehidupan, namun mereka turut 

berdepan konflik kerja-kehidupan apabila menghadapi kesukaran dalam 

mengendalikan perniagaan dan tanggungjawab keluarga sepanjang menjalankan 

perniagaan bersama. Hal ini kerana perniagaan copreneurship melibatkan lingkaran 

peribadi kehidupan yang bertindan antara peranan menunaikan tanggungjawab 

domain pekerjaan dan tanggungjawab keluarga. Justeru, sejauhmana peranan 

wanita dan lelaki copreneurs berkenaan isu kerja dan kehidupan berbeza masih 

menjadi persoalan. Oleh itu, kajian ini mengutarakan empat peranan pengurusan 

kerja dan kehidupan copreneurs iaitu pengurusan masa, membuat keputusan, 

pembahagian tugas perniagaan dan permbahagian tugas isi rumah. Bersandarkan 

kajian kes kualitatif, kajian ini telah menemubual 14 informan lelaki dan wanita 

copreneursyang menjalankan perniagaan bersama di Pulau Mabul, Sabah. Dapatan 

kajian menunjukkan bahawa keempat-empat peranan pengurusan kerja dan 

kehidupan didominasi oleh wanita copreneurs. Manakala, lelaki copreneurs pula 

dilihat sebagai berperanan kedua atau sampingan untuk membantu pasangan 

mereka. Tambahan lagi, kajian turut menemukan kawalan masa kerja, perniagaan 

daripada rumah dan sokongan peranan membantu copreneurs untuk mencapai 

keintegrasian kerja dan kehidupan mereka. Teori Compensation dan 

Accommodation diadaptasi untuk menganalisis hubung kait isu kerja dan kehidupan 

copreneurs ini. Teori Compensation ini wujud apabila individu berusaha untuk 

mencari penglibatan tinggi antara domain kerja dan kehidupan akibat tidak berpuas 

hati dengan domain lain yang lebih tertumpu terhadap lelaki copreneurs. Manakala, 

Teori Accommodation pula menumpukan terhadap wanita copreneurs apabila 

mereka terpaksa mengehadkan penglibatan diri antara salah satu domain untuk 

memenuhi kekurangan domain lain. Kajian ini penting dalam memahami 

pengurusan kerja dan kehidupan dalam kalangan penduduk di luar bandar agar 

kehidupan dan peningkatan sosioekonomi mereka terus lestari. 

ABSTRACT 

WORK AND LIFE MANAGEMENT PRACTICES AMONG COPRENEURSHIP 

COMMUNITY IN PULAU MABUL, SABAH 

This study aims to identify the work and life management practices among 

copreneurship communities in Pu/au Mabul Sabah. Copreneurship is a husband and 

wife business that shares responsibilitie� commitments and goals together. 

Generally, copreneurship seeks to find a balance between career and life 

responsibilities, but they are also facing a work-life conflict when facing difficulty in 

managing business and family responsibilities. This is due to copreneurship 

business involves a personal circle of life overlapping between job and family 

relationships at once. The difference in role between female and male copreneurs 

on issues of work and life is still a question. Thus, this study presents four roles of 

work and life management include time management, decision-making, division of 

business tasks and the division of household duties among copreneurs in Pu/au 

Mabul Sabah. Based on a qualitative case study, this study has interviewed 14 

male and female copreneurs who carry out joint business in Mabul Island. The 

findings show that the four roles of work and life management are dominated by 

female copreneurs. Meanwhile, male copreneurs are seen as second or secondary 

roles to help their spouses. Additionally, studies have also found control working 

time, home-based and roles support helping copreneurs to achieve their integration 

of work and their lives. This issue is adapted from the perspective of Compensation 

Theory and Accommodation which is seen to have links to work-life issues. 

Compensation Theory exists when individuals strive to find high engagement 

between work domains and life as a result of dissatisfaction with other domains. 

Thus, Accommodation Theory when individuals are forced to limit themselves to 

one domain to meet other deficiencies. Thus, male copreneurs in Mabul Island are 

seen in the Compensation process while female copreneurs are seen in the 

Accommodation process. This study is important in understanding work and life 

management among rural copreneurs so that their lives and socio-economic 

improvements continue to be sustainable. 

BAB1 

PENDAHULUAN 

1.1 PENGENALAN 

Kajian ini bertujuan untuk mengkaji amalan kerja dan kehidupan dalam kalangan 

copreneurship atau perniagaan pasangan suami dan isteri di Pulau Mabul, Sabah. 

Isu kerja dan kehidupan ini melibatkan tuntutan, peranan dan tanggungjawab 

terhadap domain kerja dan kehidupan bagi pekerja. Dengan menggunakan kaedah 

kualitatif, maka kajian ini melihat bagaimana amalan kerja dan kehidupan berlaku 

dalam konteks copreneurship pada masa kini. Trend pekerjaan yang menumpukan 

kepada konsep bekerja sendiri lazimnya melibatkan perniagaan kekeluargaan sudah 

pasti akan mempengaruhi tuntutan pekerjaan dan tanggungjawab keluarga seisi 

rumah. 

Rentetan itu, kajian ini dilihat sebagai platform terhadap keharmonian 

hubungan pekerjaan dalam amalan pengurusan kerja dan kehidupan sesama 

keluarga sebagai rakan kongsi atau rakan sekerja dalam perniagaan yang dilihat 

mempunyai kepentingannya terhadap pembangunan sosioekonomi negara. 

1.2 LATAR BELAKANG KAJIAN 

Kajian mengenai isu kerja dan kehidupan semakin rancak dan giat dilakukan untuk 

menjaga keharmonian dan kelangsungan hidup bagi individu yang bekerja 

(Greenhaus dan Beutell, 1985; Noon dan Slyton, 2007; Helmle et al., 2014; 

Dzurizah Ibrahim, 2015). Hal ini turut disokong oleh Noon dan Slyton (2007) yang 

menyatakan bahawa isu kerja dan kehidupan mempunyai kepentingannya terhadap 

individu, masyarakat dan organisasi. Jelaslah, isu kerja dan kehidupan merupakan 



isu yang polemik dalam dunia pekerjaan tanpa mengira pekerjaan sektor formal 

atau informal akibat kerentetan ekonomi pada masa kini. 

Berbeza dengan kajian sebelumnya, kajian ini memfokuskan isu kerja dan 

kehidupan ke atas perniagaan keluarga yang mempunyai kepentingannya untuk 

meningkatkan ekonomi negara, maka kajian ke atas isu kerja dan kehidupan masih 

perlu diberi perhatian. Ini amat penting dalam dunia pekerjaan yang membabitkan 

perniagaan keluarga untuk memberi satu wacana baharu terhadap isu kerja dan 

kehidupan yang perlu dilihat dengan lebih mendalam dalam usaha mencapai 

kelestarian dan keharmonian hubungan pekerjaan. Malah, kajian lepas berkenaan 

isu kerja dan kehidupan bagi pekerjaan yang memiliki penstrukturan pekerjaan 

tetap lazimnya sudah dilihat wujudnya pelbagai isu kerja dan kehidupan yang 

berlaku (Helmle et al., 2014). Justeru, kajian ini memfokuskan ke arah jenis 

perniagaan keluarga terutama copreneurship khususnya di Pulau Mabul yang dilihat 

sebagai salah satu pekerjaan yang memiliki kondisi pekerjaan tidak standard. Di 

samping itu, spesifikasi kajian ini turut menumpukan ke arah kajian kes kawasan 

kepulauan yang terkenal dan rancak sebagai pusat pelancongan ekoran wujudnya 

pelbagai kegiatan sosioekonomi masyarakat setempat. 

Sejarah dalam mengenali istilah copreneurship telah diperkenalkan oleh 

Barnett dan Barnett (1989) yang bermaksud pasangan suami dan isteri yang 

menjalankan perniagaan bersama dengan penuh tanggungjawab, komitmen dan 

hak milik bersama. Tumpuan kajian ini adalah ke atas golongan copreneurship 

kerana golongan ini memiliki kepentingannya terhadap kelangsungan hidup dalam 

kegiatan sosio-ekonomi untuk melestarikan keharmonian kerja dan kehidupan di 

luar bandar. Tambahan lagi, Helmle et al. (2011) dan carnicer et al. (2004) 

menyifatkan bahawa kajian bersabit isu kerja dan kehidupan perlu diambil 

perhatian terutama bagi perniagaan melibatkan pasangan suami dan isteri yang 

perlu dilihat dengan lebih mendalam secara individu. Hakikatnya, kajian mengenai 

isu kerja dan kehidupan dalam konteks copreneurship atau perniagaan suami dan 

isteri masih perlu diambil perhatian dalam penyelidikan. Secara tidak langsung, 

kajian ini membuka ruang disiplin baru dalam penyelidikan untuk mengenal pasti 

dan mengupas isu kerja dan kehidupan dalam kalangan copreneurship di Pulau 

Mabul, Sabah. 

1.3 PERMASALAHAN KAJIAN 

Amalan kerja dan kehidupan amat penting dalam usaha melestarikan kesejahteraan 

pekerja, keluarga, isi rumah, masyarakat dan negara keseluruhannya (Dzurizah 

Ibrahim, 2015). Senario ini lebih menumpukan ke arah pelaksanaan kerja dan 

kehidupan apabila berhadapan pelbagai tuntutan domain kerja dan kehidupan 

dalam dunia pekerjaan pada masa kini. Amalan kerja dan kehidupan dapat 

ditelusuri melalui peningkatan demografi dalam pasaran buruh, peningkatan masa 

bekerja lebih lama dan perubahan intensiti kerja yang semakin mencabar yang 

membawa sarjana dan pengamal untuk memberi tumpuan terhadap isu mengenai 

kerja dan kehidupan (Kossek dan Distelberg, 2009). Hal ini kerana, isu kerja dan 

kehidupan amat penting dalam hubungan pekerjaan yang mempengaruhi kepuasan 

pekerjaan, motivasi, prestasi serta komitmen dalam pekerjaan (Crawford et al, 

2010). Rentetan itu, ini penting bagi keharmonian dalam hubungan pekerjaan agar 

dapat melaksanakan domain kerja dan kehidupan dengan mengurangkan dan 

meminimumkan konflik kerja dan kehidupan. 

Kajian ini memfokuskan ke atas golongan copreneurship atau perniagaan 

pasangan suami dan isteri yang mengusahakan perniagaan sendiri secara 

langsung. Tergolong dalam jenis perniagaan keluarga (Rutherford et al., 2006), 

copreneurship merupakan perniagaan bersama pasangan suami dan isteri yang 

berkongsi komitmen, matlamat dan tanggungjawab untuk menjalankan perniagaan 

bersama-sama (Barnett dan Barnett, 1989). Jenis perniagaan ini semakin 

berkembang dan membentuk trend pekerjaan melalui aktiviti keusahawanan sekitar 

tahun 1990-an bagi mencorak fenomena keusahawanan pada abad ke-21 (Raiha et 

al., 2015). Isu kerja dan kehidupan ke atas golongan copreneurship ini lazimnya 

berhadapan isu untuk mengintegrasikan peranan antara domain kerja dan 

kehidupan (Helmle et al., 2014; Smith, 2000; Fitzgerald dan Muske, 2002). 

Daripada kenyataan ini, golongan copreneurship juga merupakan pekerjaan yang 

tidak terlepas berdepan isu kerja dan kehidupan kerana mempunyai hubungan 

3 



pekerjaan yang melibatkan ahli keluarga sebagai rakan kongsi perniagaan 

terutamanya antara pasangan suami dan isteri. 

Melalui kajian Tompson dan Tompson (2000) serta Smith (2000) bahawa 

hubungan perniagaan dan kekeluargaan boleh wujud bersama-sama apabila 

perniagaan keusahawanan boleh menggabungkan tanggungjawab kerjaya dan 

kekeluargaan. Hal ini kerana, copreneurship bertujuan untuk mengintegrasikan dan 

mengharmonikan domain kerja dan kehidupan dengan lebih teratur (Smith, 2000). 

Lazimnya, copreneurship bertujuan untuk mengendalikan domain kerja dan 

kehidupan agar lebih fleksibel untuk pengurusan diri, keluarga dan anak-anak. 

Tambahan pula, bekerja sendiri menjadi pilihan yang terbaik bagi sesebuah 

isi rumah daripada bekerja bersama orang luar (Barnett dan Barnett, 1988). Malah, 

perniagaan keluarga ini menjadi sumber ekonomi keluarga yang mampu 

menyumbang terhadap pendidikan anak-anak dan perbelanjaan isi rumah (Raiha et

al, 2015). Jelaslah, pasangan copreneurs memainkan peranan dan tanggungjawab 

kerja dan bukan kerja untuk mencapai keharmonian antara kerja dan kehidupan 

agar lebih fleksibel dan teratur. Pilihan bekerja bersama pasangan untuk 

mengusahakan perniagaan secara tidak langsung membantu memudahkan 

copreneurs membuat agihan terhadap tugas perniagaan dan hal ehwal 

rumahtangga mereka. 

Waiau bagaimanapun, isu kerja dan kehidupan dalam kalangan copreneurs 

ini juga turut mendatangkan konflik kerja dan kehidupan. Ini dapat dilihat menerusi 

Allen (2013), Greenhaus dan Allen (2010) dan carnicer et al (2004) yang 

menjelaskan bahawa pasangan suami dan isteri yang mengendalikan perniagaan 

bersama ini juga tidak terlepas berhadapan kesukaran menguruskan batasan 

antara perihal kerjaya dan kehidupan mereka. Kewujudan perbezaan peranan 

antara lelaki dan wanita copreneurs terhadap tuntutan domain kerja dan kehidupan 

boleh menyebabkan berlakunya pertindihan peranan domain antara kedua belah 

pihak. 

Sehubungan dengan itu, kajian lepas menunjukkan terdapat amalan 

tradisional yang berlaku antara pasangan copreneurs dari segi konteks pekerjaan 

dengan memperincikan setiap agihan peranan yang berlaku antara lelaki dan 

wanita copreneurs. Hal ini dapat ditelusuri melalui agihan tugas perniagaan dan 

rumahtangga (Sharma, 2004; Fitzgerald dan Muske, 2002; Smith, 2000; Tompson 

et al., 2000), pengurusan masa perniagaan yang lama (Gray, 2008; Smith, 2000; 

Marshack, 1993), autonomi membuat keputusan perniagaan dan rumahtangga 

(Smith, 2000; Ponthieu dan Caudill, 1993) antara lelaki dan wanita copreneurs. 

Senario ini sudah pasti memberi implikasi terhadap wanita copreneurs dari aspek 

pengagihan tugas yang tidak sama rata yang akhirnya mendatangkan konflik 

antara pasangan copreneurs (Raiha et al., 2015). Ini jelas memberi gambaran 

dalam konteks pekerjaan copreneurs bahawa bekerja bersama sudah pasti 

berdepan cara atau gaya pengurusan perniagaan yang berbeza, agihan tugas 

domestik dan rumahtangga, autonomi membuat keputusan dan kekangan 

menguruskan masa bersama keluarga. Situasi ini memperlihatkan masih wujudnya 

perbezaan peranan dan tanggungjawab antara domain yang mengundang tekanan 

atau konflik kerja dan kehidupan meskipun mereka mengusahakan perniagaan di 

bawah bumbung dan premis perniagaan yang sama. Ini turut disokong oleh Raiha 

et al. (2015) bahawa jenis perniagaan copreneurship ini mewujudkan satu 

lingkaran peribadi yang bertindan antara tanggungjawab perniagaan dan 

rumahtangga. 

Pelbagai kajian lepas membincangkan isu kerja dan kehidupan dalam 

konteks organisasi besar yang melibatkan sektor awam dan swasta menunjukkan 

jurang kajian yang luas. Lebih terperinci, misalnya kajian lepas mengenai isu kerja 

dan kehidupan tertumpu terhadap salah satu sektor awam misalnya sektor 

keselamatan iaitu polis (Deepati Prashant, 2014; Simon Easton et al., 2013; 

Duxbury dan Higgins, 2012; Bushara Bano, 2011; Serdar Yildiz, 2008), sektor 

pendidikan (Debasis Pani, 2014; Arvins et al., 2015; Dzurizah Ibrahim, 2015; 

Vandana Punia dan Meenakshi Kamboj, 2013; Maeran et al., 2013; Dhrub Kumar 

dan J.M Deo, 2011; Subburethina et al., 2010). Hal ini juga sama ertinya melalui 

kajian isu kerja dan kehidupan terhadap sektor swasta turut memperlihatkan jurang 

kajian yang luas. 

